
ᐁᐅᔑᒋᑲᑌᐠ ᐊᐣᑿᒥᓯᐏᐣ ᒦᓇ ᒋᒪᓑᑲᐚᒋᑲᑌᐠ ᑲᓇᑕ 

 
 

“ᒥᐢᑯ ᑭᑭᓇᐘᒋᒋᑲᐣ” ᐃᓇᑯᓂᑲᐣ:  
ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑫᐏᐣ ᑫᑐᒋᑲᑌᐠ  

ᑮᓑᐱᐣ ᐊᓂᒥᓭᐠ, ᐃᔑᑭᑐᐣ 9-1-1 ᑲᔦᒪ ᔑᒪᑲᓂᔕᐠ. 

ᑮᓑᐱᐣ ᐊᐑᔭ ᐃᓀᓂᒪᑲᓀᐨ ᑫᑯᐣ ᐁᐑᑐᑕᑎᓱᐨ ᒋᐊᓂᒥᓭᐨ ᐑᐣ ᐅᐣᒋ ᑲᔦᒪ ᑯᑕᐠ ᐊᐑᔭᐣ, ᐊᐑᔭ ᑕᑮ 

ᑲᑵᑌ ᐃᒪ ᑲᐃᔑ ᐱᑭᔕᑭᐣ ᐅᑭᒪᐏᓇᐣ ᑎᐸᑯᓂᑫᐏᓂᐠ ᐃᐍᓂ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ 

ᐁᑲᑵᑌᐨ ᐃᓂᐍᓂᐘᐣ ᐸᐢᑭᓯᑲᓇᐣ, ᑯᑕᑮᔭᐣ ᑫᑯᓇᐣ, ᒦᓇ ᐸᐢᑭᓯᑲᐣ ᒪᐣᓯᓇᐦᐃᑲᓀᐣᓴᐣ ᓇᒋᓇ 

ᒋᐅᑕᐱᓂᑲᑌᑭᐣ.  

ᑲᑵᑌᐏᐣ ᑫᑐᒋᑲᑌᐠ 

1. ᑲᑵᑌᐏᐣ ᐃᒪ ᒋᐸᑭᑎᓂᑲᑌᐠ ᑲᐱᑭᔕᑭᐣ ᐅᑭᒪᐏᓇᐣ ᑎᐸᑯᓂᑫᐏᓂᐠ 

ᓂᑕᒼ ᑫᑐᑕᒪᐣ ᐃᐍ ᑲᑵᑌᐏᐣ ᐃᒪ ᑲᐱᑭᔕᑭᐣ ᐅᑭᒪᐏᓇᐣ ᑎᐸᑯᓂᑫᐏᓂᐠ ᐅᐣᒋ ᐊᓂᒥᓭᐏᐣ ᓇᑲᓂᑫᐏᐣ 

ᐃᓇᑯᓂᑲᐣ ᒋᐅᑕᐱᓂᑲᑌᑭᐣ ᐸᐢᑭᓯᑲᓇᐣ ᒦᓇ ᑯᑕᐠ ᑫᑯᓇᐣ ᑮᓑᐱᐣ ᐊᐑᔭ ᐃᓀᓂᒪᑲᓀᐨ ᑫᑯᐣ 

ᐁᐑᑐᑕᓱᐨ ᑲᔦᒪ ᑯᑕᐠ ᐊᐑᔭᐣ.  

ᐊᐑᔭ ᐱᑯ ᑕᑮᑲᑵᑌ ᐃᐍᓂ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ.  



ᐑᐣᑕᒪᑫᐏᐣ: ᑮᓑᐱᐣ ᐊᐍ ᐑ ᐊᓂᒥᓭᐨ ᐊᐍ ᐊᐑᔭ ᒋᑮᑌᐱᓇᑭᐣ ᐸᑲᐣ ᐊᐑᔭ ᐅᐸᐢᑭᓯᑲᓇᐣ, ᐃᐍ 

ᑲᑵᑌᐏᐣ ᑲᔦ ᑕᑮᓇᒋᑲᑌ ᐅᐣᒋ ᐊᓂᒥᓭᐏᐣ ᒋᑮᓑᑭᓂᑲᑌᐠ ᐅᐣᒋ ᐁᑲ ᒋᑌᐱᓇᑭᐣ ᐃᓇᑯᓂᑲᐣ.  

2. ᐅᑎᐸᑯᓂᑫ ᐅᑲᑐᑕᐣ ᒋᐱᓯᐣᑕᐣᐠ 

ᐃᓑᑿ ᐃᓯᓭᐠ ᐅᐍ, ᐊᐍ ᐅᑎᐸᑯᓂᑫ ᐅᑲᑐᑕᐣ ᒋᓇᐣᑐᑕᐣᐠ (ᒋᐸᑭᑎᓇᐣᑲᐍ ᑲᑲᑵᑌᐨ ᑫᑯᓇᐣ 

ᒋᐘᐸᐣᑕᐦᐃᐍᐨ) ᒋᐅᐣᒋ ᐅᓀᐣᒋᑲᑌᐠ ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ ᒋᑭᐊᒋᑲᑌᐠ ᒋᑐᒋᑲᑌᐠ.  

ᐊᐍ ᐊᐑᔭ ᑫᑕᔑᒪᑲᓀᐨ ᐃᓇ ᐃᓇᑯᓂᑲᓂᐠ ᑲᐏᐣ ᐃᒪ ᒋᐸᑭᑎᓇᑲᓀᐨ ᐊᔭᔭᐨ ᑲᑕᔑ ᓄᐣᒋᑲᓂᐘᐠ.  

ᐑᐣᑕᒪᑫᐏᐣ: ᐊᐍ ᐊᐑᔭ ᑲᐏᐣ ᑕᐑᐣᑕᒪᐘᑲᓀᓰᐣ ᐅᐣᒋ ᑲᐱᓯᐣᒋᑲᑌᐠ ᑲᔦᒪ ᑲᑵᑌᐏᓂᓂ ᐸᓂᒪ ᐃᓑᑿ 

ᐅᓇᒋᑲᑌᐠ ᐃᓇᑯᓂᑲᐣ. ᐊᐍ ᑲᑲᑵᑌᐨ ᐅᑲᑲᑵᒋᒪᐣ ᑎᐸᑯᓂᑲᓂᐠ ᒋᒪᓇᒋᒋᑲᑌᐠ ᐅᐑᓱᐏᐣ 

ᒋᑭᓰᐲᐦᐃᑲᑌᑭᐣ ᑲᑭᓇ ᑲᐃᔑ ᑕᔑᒪᑲᓀᐨ ᐃᒪ ᑲᑵᑌᐏᓂᐠ ᐯᐸᐣ ᑲᔦᒪ ᐁᑲ ᒋᐘᐸᐣᒋᑲᑌᓂᐠ. 

ᑎᐸᑯᓂᑫᐏᓂᐠ ᑲᔦ ᐅᑲᑭᐸᑿᐦᐊᐣ ᑲᑭᓇ ᒥᓯᐍ/ᑎᐸᒋᒧᐏᓂᐠ.  

ᐃᓑᑿ ᐱᓯᐣᒋᑲᑌᐠ ᐅᐣᒋ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ, ᐯᔑᐠ ᐃᐍ ᑲᐃᔑ ᓃᔘᑭᓭᐠ ᑕᐃᓯᓭ:  

1. ᑮᓑᐱᐣ ᐊᐍ ᐅᑎᐸᑯᓂᑫ ᐁᑲ ᐃᓀᐣᑕᐣᐠ ᒋᑮᐸᑭᑎᓂᑲᑌᐠ ᐃᓇᑯᓂᑲᐣ ᒋᑮᐅᔑᒋᑲᑌᐠ 

ᒋᒪᓇᒋᐦᐊᑲᓀᐨ ᐊᐑᔭ, ᐃᐍ ᐃᓇᑯᓂᑲᐣ ᑲᐏᐣ ᑕᐸᑭᑎᓂᑲᑌᓰᐣ, ᒦᓇ ᑲᐏᐣ ᐊᐤᔑᒣ ᑫᑯᐣ 

ᑕᑐᒋᑲᑌᓰᐣ.  

2. ᐊᐍ ᐅᑎᐸᑯᓂᑫ ᑮᓑᐱᐣ ᑌᐻᑕᐣᐠ ᐃᐍ ᐃᓇᑯᓂᑲᐣ ᒋᐊᒋᑲᑌᐠ ᒋᒪᓇᒋᐦᐊᑲᓀᐨ ᐊᐑᔭ, ᐃᐍ 

ᐃᓇᑯᓂᑲᐣ ᑕᐸᑭᑎᓂᑲᑌᐠ. ᐃᐍ ᐃᓇᑯᓂᑲᐣ ᐑᐸᐨ ᑕᒪᑕᓄᑮᒪᑲᐣ ᒦᓇ ᒋᐊᑯᓭᐠ 30 ᑕᓱ ᑮᔑᑲ.  



3. ᐊᐍ ᐊᐑᔭ ᐊᑕᔑᒪᑲᓀᐨ ᐃᒪ ᐃᓇᐠᓂᑲᓂᐠ ᑲᐏᐣ ᐑᐣᑕᒪᐘᑲᓀᓰᐣ; 

ᐸᐢᑭᓯᑲᓇᐣ ᐅᑕᐱᓂᑲᑌᐘᐣ  

ᐊᐲ ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ ᑲᐅᔑᒋᑲᑌᐠ, ᐊᐍ ᑲᑕᔑᒪᑲᓀᐨ ᐑᐣᑕᒪᐘᑲᓀ. ᐊᐍ ᐊᐑᔭ 

ᐅᑕᐱᓂᑲᑌᓂ ᐅᐸᐢᑭᓯᑲᓇᐣ, ᑫᑯᓇᐣ ᑲ ᐊᐸᒋᒋᑲᑌᑭᐣ ᐨᒪᓀᐣᒋᑫᐨ ᑕᐱᓂᑲᑌᐘᐣ ᒥᓂᑯᐠ 30 ᑕᓱ ᐄᔑᑲ. 

ᐸᐢᑭᓯᑲᓇᐣ ᔑᒪᑲᓂᔕᐠ ᐅᑐᑕᐱᓇᓇᐘ ᑲᔦᒪ ᑲᑎᐯᐣᑕᑭᐣ ᐅᐸᑭᑎᓇᓇᐣ.  

ᐑᐣᑕᒪᑫᐏᐣ: ᒣᑿᐨ ᐃᓇᑯᓂᑲᐣ ᐊᓄᑮᒪᑲᐠ, ᐊᐍ ᐊᐑᔭ ᑲᑕᔑᒪᑲᓀᐨ ᐃᒪ ᐃᓇᑯᓂᑲᓂᐠ ᐃᓯᓭᓂ 

ᒋᑲᑵᑌᐨ ᒋᑮᓑᑭᓂᑲᑌᐠ ᐃᐍ ᐃᓇᑯᓂᑲᐣ. ᑲᔦ ᐃᓯᓭᓂ ᒋᑲᑵᑌᐨ ᒋ ᐄᑲᑌᓂᑲᑌᓂᐠ ᐃᐍ ᓇᑲᓂᑫᐏᐣ 

ᐃᓇᑯᓂᑲᐣ ᐁᐑ ᓇᐣᑕᐍᐣᒋᑲᑫᐨ ᑲᔦᒪ ᐁᓇᐣᑕᐍᐣᑕᐣᐠ ᑲᑕᓇᓅᑮᐨ. ᐊᐍ ᐅᑎᐸᑯᓂᑫ ᐅᑲᐅᓀᐣᑕᐣ 

ᒋᑮᓑᑭᓇᐣᐠ ᑲᔦᒪ ᒋ ᐊᐣᑕᑑᐨ ᐃᐍ ᐃᓇᑯᓂᑲᐣ.  

ᑮᓑᐱᐣ ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ ᑮᓑᑭᓂᑲᑌᐠ ᑲᔦᒪ ᐁᑎᐱᓭᐠ ᒋᓑᑿ ᐊᓄᑮᒪᑲᐠ, ᐊᐍ 

ᐊᐑᔭ ᑲᑎᐯᐣᑕᑭᐣ ᑫᑯᓇᐣ ᒦᓇ ᐸᐢᑭᓯᑲᓇᐣ ᐑᐸᐣ ᑕᑮᐍᒦᓇᑲᓀ.  

4. ᑭᓌᑲᓑ ᑲᐃᓇᑌᐠ ᓇᑲᓂᑫᐏᐣ ᐃᓇᑯᓂᑲᐣ (ᐅᑎᐸᑯᓂᑫ ᒋᐅᓀᐣᑕᐣᐠ)  

ᐊᐍ ᐅᑎᐸᑯᓂᑫ ᐃᓯᓭᓂ ᒋᐅᓀᐣᑕᐣᐠ ᒋᐱᓯᐣᑕᐣᐠ ᒋᑮ ᓇᑲᑕᐍᐣᒋᑲᑌᐠ ᑭᓌᑲᓑ ᑲᐃᓇᑌᐠ ᓇᑲᓂᑫᐏᐣ 

ᐃᓇᑯᓂᑲᐣ, ᒋᑮᓇᑌᐠ ᐊᑯᓇᐠ ᓃᔭᓅ ᐊᐦᑭ.  

ᐊᐍ ᐊᐑᔭ ᑲᑎᐯᐣᑕᑭᐣ ᒦᓇ ᐅᐸᐢᑭᓯᑲᓇᐣ ᑲᔦ ᐸᐢᑭᓯᑲᐣ ᒪᐣᓯᓇᐦᐃᑲᓀᐣᐢ ᑲᐏᐣ ᑮᐍᒦᓇᑲᓀᓰᐣ ᐸᓂᒪ 

ᐃᓑᑿ ᓄᐣᒋᑲᑌᐠ ᑲᑭᓇ ᑫᑯᐣ ᑭᑮᔑᒋᑲᑌᐠ.  

ᐊᐲ ᑲᓄᒋᑲᑌᐠ ᑮᑮᔑᒋᑲᑌᐠ, ᐯᔑᐠ ᑲᐃᓯᓭᐠ ᐃᓂᐍᓂᐘᐣ ᓃᔑᐣ ᑫᐃᓯᓭᑭᐸᐣ ᑕᐃᓯᓭ:  

1. ᐊᐍ ᐅᑎᐸᑯᓂᑫ ᑲᐏᐣ ᐅᐸᑭᑎᓇᓰᐣ ᑭᓌᑲᓑ ᐃᓇᑯᓂᑲᐣ.  ᐃᐍ ᐊᓂᒥᓭᐏᐣ ᓇᑲᓂᑫᐏᐣ 

ᐃᓇᑯᓂᑲᐣ ᑮᓑᑭᓂᑲᑌ, ᒦᓇ ᐊᐍ ᐊᐑᔭ ᑲᑎᐯᐣᑕᑭᐣ ᑫᑯᓇᐣ ᒦᓇ ᐸᐢᑭᓯᑲᓇᐣ ᒪᐣᓯᓇᐦᐃᑲᓀᐣᓴᐣ 

ᑕᑮᐍᒦᓇᑲᓀ ᐑᐸᐨ; ᑲᔦᒪ 



2. ᐊᐍ ᐅᑎᐸᑯᓂᑫ ᐅᐸᑭᑎᓇᐣ ᑭᓌᑲᓑ ᓇᑲᓂᑫᐏᐣ ᐃᓇᑯᓂᑫᐏᐣ ᐊᑯᓇᐠ 5 ᑕᓱ ᐊᐦᑭ,  

ᐊᐍ ᐊᐑᔭ ᑲᑎᐯᐣᑕᑭᐣ ᑫᑯᓇᐣ ᒦᓇ ᐸᐢᑭᓯᑲᐣ ᒪᐣᓯᓇᐦᐃᑲᓀᐣᐢ ᑲᐏᐣ ᑮᐍᒦᓇᑲᓀᓰᐣ.  

 

ᐊᐘᔑᒣ ᐑᑭᑫᐣᑕᒪᐣ ᐅᐣᒋ “ᒥᐢᑯ ᑭᑭᓇᐘᒋᒋᑲᐣ” ᐃᓇᑯᓂᑲᓇᐣ ᒦᓇ ᐊᓃᐣ ᑫᑮᔑᐑᒋᐦᐃᑯᔭᐣ ᐅᐣᒋ 

ᐸᐢᑭᓯᑲᓇᐣ ᒪᓀᐣᒋᑫᐏᓇᐣ:  

https://www.canada.ca/red-flag-laws (https://canada.ca/lois-drapeaux-rouges) 

 

 

 

 

 

 

ᐅᐍ ᐑᐣᑕᒪᑫᐏᐣ ᐯᐸᓄᐣᐢ ᐃᔑ ᐑᐣᒋᑲᑌ (ᐊᓂᔑᓂᓃᒧᐏᐣ).   

ᐅᐍ ᐯᐸᓄᐣᐢ ᐃᒪ ᑲᔦ ᐃᔑᐊᑌ ᐲᐘᐱᑯᐣᐠ ᑯᑕᐠ ᐃᔑ ᑮᔘᐏᓇᐣ ᐃᒪ  

https://www.publicsafety.gc.ca/cnt/rsrcs/pblctns/rd-flg-epo-prcs/index-en.aspx 

(https://www.securitepublique.gc.ca/cnt/rsrcs/pblctns/rd-flg-epo-prcs/index-

fr.aspx)  

(insert month and year)     Cat. No. PS4-334/5-2025Ojs-PDF 

